
Givhan blong stopem spred blong ol bebet mo sik we oli save spolem ol plan
YU WOK LONG FAM?

Taem yu stap wok long fam long Australia i gat sam simpol aksen yu save 
tekem blong stopem spred blong ol bebet mo sik we oli save spolem ol plan.

Sakem ol frut mo vejetabol Wasem klos mo hat

HAO NAO YU SAVE HELP?

Bifo yu go insaed o kamaot long wan fam, 
klinim gud sus blong yu blong karemaot ol 
toti mo ol hafhaf plan we oli save karem ol 
bebet mo sik i go long wan niufala ples.

Bifo yu muv igo blong wok long wan 
niufala fam, sakemaot o kakae ol frut mo 
vejetabol mo ol narafala pat blong plan, 
olsem ol flaoa.

Wasem ol klos mo hat we yu bin werem 
long wan fam bifo yu muv igo long 
narawan. Mo jekem ol klos, hea blong yu 
mo hat, blong faenem ol sids o narafala 
pat blong plan we oli hang long ol ples ia.

Taem yu klinim trak, klos, ikwipmen mo narafala propati blong yu, jek blong 
meksua se i no gat bebet o sids i hang i stap.

Klinim trak mo ikwipmen

Taem yu muvaot long wan fam igo long 
narawan, klinim gud ikwipmen mo trak 
blong yu. Karemaot graon mo ol pat 
blong plan fastaem. Afta nao wasem, 
disinfektem mo draemap. 

Klinim ol tent

Klinim ol tent mo brum gud bifo yu muv 
igo long nekis ples.

Klinim sus

Sapos yu no save gud wanem blong 
mekem, toktok wetem fam maneja o 
supavaesa blong yu. Bae oli save gaedem 
yu mo talemaot sapos i gat sam spesel 
aksen we yu mas tekem long saed long 
fam blong olgeta. 

Askem help



Dipatmen blong Agrikalja, Wota mo Envaeronmen blong Gavman blong Australia i sapotem wok ia. 

No risponsibiliti anda long loa:  Ol toktok insaed long pepa ia oli blong jenerol infomesen nomo; ol man oli no sud tekem aksen, o no tekem aksen, folem 
pepa ia sapos oli no kasem advaes blong ol stret man fastaem. Plant Health Australia wetem ol man we oli wok long bihaf blong Plant Health Australia 
oli wantem talemaot se oli no risponsibel anda long loa long eni aksen we man i tekem folem toktok we i stap insaed long pepa ia. 

MOA INFOMESEN
Blong faenemaot wanem kaen samting yu save, o no save, muvum bitwin ol difren stet mo teritori , visitim 
websaet blong Australian Interstate Quarantine: interstatequarantine.org.au/travellers 

Blong kasem moa infomesen long saed long ol aksen blong baeosekiuriti we yu save tekem blong stopem spred 
blong ol bebet mo sik blong ol plan, visitim websaet blong Farm Biosecurity: farmbiosecurity.com.au

OL NARAFALA LANGWIS
Gaedlaen ia mo video we i go wetem oli avelobol long ol langwis ia: Chinese (Simplified), Inglis, Franis, Khmer, 
Korean, Tetum, Tongan mo Vietnamese. 

Visitim websaet ia: interstatequarantine.org.au/travellers/working-on-farms


